
Təxribatçıya layiqli cavab: 
Ermənistan ağır zərbə aldı

Ermənistan silahlı qüvvələrinin 
Dağlıq Qarabağdan 300 kilometr 
uzaqlıqda olan Tovuz istiqamətində 
Azərbaycanla sərhəd xəttində növbəti 
hərbi təxribat törətməsi və layiqli 
cavabını alması geosiyasi proseslərə 
ciddi təsir etdi. Erməni ordusunun 
qorxaq və aciz hərəkəti, hətta, onun 
havadarlarında belə ikrah hissi oyatdı. 
Ermənistan ordusunun vurğulanan 
istiqamətdəki bölmələri qəfil həmlə 
ilə Azərbaycanın strateji əhəmiyyətli 
hərbi postunu ələ keçirməyə cəhd 
göstərmişdi. Azərbaycan Ordusu 
qətiyyətli zərbə ilə ilk əks-həmlədə 
təcavüzkarın onlarla əsgərini məhv 
etdi. Buna “qəzəblənən” ermənilər ge-
niş hücuma keçməyə cəhd göstərdilər. 
Və nəticəsi o oldu ki, xeyli canlı 
qüvvə, onlarla hərbi texnika, hərbi 
qərargah, pilotsuz uçan aparatlar 
itirdilər.

Onda Nikol Paşinyan KTMT-yə 
yalvarmağa başladı ki, vəziyyətə 
müdaxilə etsin. Oradan da rədd cava-
bı alandan sonra “sülh”dən danışmağa 
başladı. Lakin bütün bu gedişatın 
arxasında bir sıra hərbi və geosiyasi 
məqamlar dayanırdı ki ekspertlər, on-
ları geniş analiz etməyə böyük maraq 
göstərirlər. Məsələ həm regional, həm 
də qlobal miqyasda geosiyasi dina-
mika, böyük dövlətlərin əməkdaşlıq 
kursu və sabitliyin təmini yolları ilə 
sıx bağlıdır. Bütün bu vacib məqamlar 
da öz növbəsində müxtəlif sferalarda 
(məsələn, energetika, hərbi, nəqliyyat 
və s.) əməkdaşlığın məzmunu ilə 
əlaqəlidir. Həmin məqamlar priz-
masından Ermənistan rəhbərliyinin 
Tovuz istiqamətində törətdiyi hərbi 
avantüra son dərəcə həssas geosiyasi-
hərbi faktorlar, sabitliyin təmini 
problemi və əməkdaşlıq məqamları 
ilə sıx bağlıdır.

Ekspertlər öncə hansı səbəblərdən 
işğalçı Ermənistanın münaqişə 
zonasından yüz kilometrlərlə uzaqda 
olan istiqamətdə fəallaşmaq niyyətini 
aydınlaşdırmağa çalışır, bu məsələdə 
onun havadarlarının təhrikedici rol 
oynaya, bilməsindən bəhs edirlər. 
Xüsusilə Türkiyə Prezidenti Rəcəb 
Tayyib Ərdoğanın “bu təxribatın 
arxasında kimlərin durduğunu bilirik” 
bəyanatını verməsi təsadüfi sayılmır. 
Yəni, faktiki olaraq, məsələ böyük 
geosiyasi-hərbi təxribatla əlaqəli 
görünür. Məqsəd nə ola bilərdi?

Bu suala da ekspertlərin ca-
vablarında ortaq məqamlar özünü 
göstərməkdədir. Hər şeydən öncə, 
diqqəti ona yönəldirlər ki, Tovuz 
Türkiyəyə və Avropaya gedən 
enerji marşrutlarının üstündədir. Bu 
əraziyə ermənilərin hərbi nəzarətini 
təmin etməklə öz siyasi və geosiyasi 
şərtlərini diqtə etmək xülyasına qapı-
lanlar olub. Azərbaycan Ordusunun 
öldürücü zərbələri onların arzularını 
gözlərində qoydu. Onu da vurğula-
yaq ki, bu hadisədən əvvəl dünya 
mətbuatı Türkiyənin Azərbaycandan 
daha çox qaz almağa başladığı barədə 
informasiya yaymışdı. Bunun fonun-
da Rusiyanın qaz ixracının azalması 
haqqında da informasiyalar yayılırdı. 
Bu iki informasiyanı eyni məntiqi 
çərçivəyə saldıqda düşündürücü 
qənaətlər əldə etmək olur.

Digər tərəfdən, ekspertlər 
Ermənistanın daxili vəziyyətinin 
daha da ağırlaşdığını vurğulayır-
lar. N.Paşinyanın siyasəti, faktiki 
olaraq, iflasa uğrayıb. Cəmiyyət və 
siyasi müxalifət ciddi narazılıqlarını 
bildirirlər. Yaranmış vəziyyətdən 
çıxmaq üçün N.Paşinyan iqtidarı 
xarici təhlükə faktoruna yeni nəfəs 
verməyə çalışıb və xeyli dərəcədə də 
buna nail olub. Çünki Azərbaycan 
Ordusu o qədər güclü əks-zərbə 

endirdi ki, ermənilər şübhə etmədilər 
ki, müharibə genişlənsə, onlar məhv 
ola bilərlər.

Digər məqam Ermənistan siyasi 
rəhbərliyinin Dağlıq Qarabağdan 
diqqəti yayındırmaq üçün münaqişə 
zonasından uzaqda yeni münaqişə 
ocağı yaratmaq və ona bir neçə 
dövləti cəlb etmək məqsədinin 
olması ilə izah edilir. Ermənistan belə 
hesab edir ki, başda Rusiya olmaqla 
 KTMT-nin üzvləri bu münaqişədə ona 
dəstək verməli idilər. Yəni, Belarus, 
Qazaxıstan, Qırğızıstan, Tacikistan. 
Bununla erməni siyasi rəhbərliyi 
Azərbaycana olan təcavüzünü 
beynəlxalq miqyasda ört-basdır 
etməklə fərqli istiqamətə yönəltməyi 
nəzərdə tuturdu.

Bu cəhd də tam iflasa uğradı. 
KTMT üzvləri bu bəsit niyyəti açıq 
şəkildə rədd etdilər və Azərbaycana 
dost olduqlarını birbaşa dedilər. O 
cümlədən, Rusiya Azərbaycanın onun 
üçün dəyərli tərəfdaş olduğunu bəyan 
etdi və tərəfləri sabitliyi təmin etməyə 
dəvət etdi. Bu, əslində, Ermənistana 
xəbərdarlıq idi ki, ona görə 
Azərbaycanla münasibətləri korlamaq 
fikrində deyillər. N.Paşinyan bundan 
çox pərt oldu. Onun Minskdə narazılı-
ğını ifadə etməsi və buna elə də fikir 
verilməməsi ekspertlərin diqqətindən 
yayınmadı. Məhz oradan qayıtdıq-
dan sonra N.Paşinyan Təhlükəsizlik 
Şurasının iclasını çağırıb və qərara 
alıblar ki, “sülh yolu”nu seçsinlər. 
Rəsmi İrəvan nə Moskvadan, nə 
də Minskdən gözlədiyi dəstəyi ala 
bilmədi.

Nəhayət, ekspertlər istisna 
etmirlər ki, rəsmi İrəvan 2016-cı il 
aprel döyüşlərinin psixoloji travma-
sından qurtulmaq üçün 2020-ci ilin 
iyul hadisələrindən bəhrələnməyə 
cəhd göstəriblər. Amma yeni bir güclü 
psixoloji zərbə aldılar. İndi onlar həm 
aprel, həm də iyul döyüşlərinin acısını 
çəkir, siyasi, hərbi və psixoloji sarsın-
tı keçirirlər. Məhz bu səbəbdəndir ki, 
son zamanlar erməni hərbçiləri yenə 
də Tovuz istiqamətindən hücum-
lara cəhd göstərirlər və əzilib geri 
çəkilirlər.

Minsk qrupunun həmsədrləri: 
susqunluq, passivlik və 

ədalətsizlik...

Bütün bunların geosiyasi anla-
mı  çox aktualdır. Həmin kontekstdə 
üç aspektdə geosiyasi məqam 
üzərində düşünməyə ehtiyac görünür. 
Ekspertlər onların sırasında  ATƏT-in 
Minsk qrupunun həmsədrlərinin 
fəaliyyətini ayrıca vurğulayırlar. 
Doğrudan da, əgər Ermənistan–
Azərbaycan münaqişəsinin həlli 
ilə məşğul olan beynəlxalq qrup 
mövcuddursa və onların problemi 
həll etmək üçün konkret proqramları 
vardırsa, Tovuz təxribatına ciddi və 
dərhal reaksiya verməli olduqları 
aydındır. Lakin reallıqda vəziyyət 
necə oldu?

Birincisi, ekspertlərə görə, əslində, 
rəsmi İrəvanın növbəti hərbi avan-
türası uzun illərdir ki, həmsədrlərin 
passivliyi və qeyri-obyektiv davra-
nışlarının nəticəsidir. Azərbaycan 
Prezidenti İlham Əliyev dəfələrlə 
bu məsələyə münasibətini bildirib. 
Cənab İlham Əliyev birbaşa sual edir 
və cavab tələb edir ki, Minsk qrupu 

hansı səbəblərdən bu dərəcədə passiv 
və etinasızdır. Onlar real, substantiv 
danışıqlar aparmaq əvəzinə, danı-
şıqları imitasiya ilə məşğuldurlar. 
Faktiki olaraq, bu cür davranışları 
ilə təcavüzkarı himayə edirlər, onun 
işğal siyasətinə dəstək verirlər. Lakin 
Azərbaycan bu vəziyyətə sona qədər 
dözmək fikrində deyil. Prezident 
İlham Əliyev qətiyyətlə tələb edir ki, 
ya danışıqlar real məzmunlu olmalı, 
beynəlxalq təşkilatların qəbul etdikləri 
sənədlərə uyğun olaraq münaqişə həll 
edilməli, ya da Minsk qrupunun tərkibi 
dəyişməlidir. Danışıqlar yolunu bun-
dan sonra da imitasiyaya çevirməyə 
Azərbaycan imkan verməyəcək, öz 
haqqını daha sərt şəkildə tələb edəcək.

Türkiyə rəhbərliyi də 
Azərbaycanın bu aspektdə bütün 
fikirləri və tələbləri ilə razıdır. 
Prezident Rəcəb Tayyib Ərdoğan 
Minsk qrupu həmsədrlərini kəskin 
tənqid edib, heç bir iş görmədiklərini 
dəfələrlə vurğulayıb. Pakistan 
rəhbərliyi də eyni mövqedədir. Hətta, 
Rusiya Dövlət Dumasının bir sıra 
üzvləri Tovuz hadisələrindən sonra 
Minsk qrupunun fəaliyyətsizliyini 
tənqid edirlər. Onlar Azərbaycanın iş-
ğal olunmuş ərazilərindən təcavüzkar 
qüvvələrin çıxarılması zərurətini 
vurğulayırlar.

Lakin bütün bunlardan sonra belə, 
görünür ki, Minsk qrupu həmsədrləri 
fəaliyyətlərində dönüş etmək fikrində 
deyillər. Onlar demək olar ki, əvvəlki 
ümumi sözləri, mənasiz tövsiyələrini 
təkrarlayırlar. Eyni zamanda, 
həmsədrlərin təcavüzkara yardımlar 
etməyə davam etdikləri barədə də 
informasiyalar yayılır.

İndi ekspertlər üçün aktual 
olan suallardan biri Ermənistan–
Azərbaycan münaqişəsinin danışıqlar 
yolu ilə həlli prosesində vasitəçilik 

missiyasının böhran keçirməsi ilə 
bağlıdır. Haqlı olaraq hesab edilir ki, 
Minsk qrupu üzərinə düşəni yerinə ye-
tirmir və ya yetirə bilmir. Belə olduğu 
halda bu, vasitəçilik institutunun ifla-
sımı deməkdir? Birmənalı nəticə çıxa-
rılmasa da, mütəxəssislər hesab edirlər 
ki, bu sahədə mövcud vəziyyəti kəskin 
surətdə dəyişmək gərəkdir. Ermənilər 
danışıqları müxtəlif bəhanələrlə dala-
na dirəməkdə, təxribatlar törətməkdə 
davam edirlər. Bu səbəbdəndir ki, 
Minsk qrupu həmsədrlərinin susması 
fonunda dinc yolla həll imkanları-
nın ciddi şübhə altında qalmaqda 
davam etdiyini söyləmək olar. Tovuz 
hadisələri həm də bu məqamı bir daha 
təsdiq etdi.

Belə çıxır ki, Minsk qrupu-
nun, faktiki olaraq, iki yolu vardır. 
Birincisi, fəaliyyətini ciddi surətdə 
dəyişməli, onu konstruktiv və 
real müstəviyə yönəltməlidir. Bu 
istiqamətdə həmsədrlərin tərkibi də 
dəyişə bilər. O cümlədən, müsəlman 
ölkələrindən buraya üzv seçmək olar. 
Paralel olaraq, Ermənistanın qarşısın-
da BMT-nin münaqişə ilə bağlı qəbul 
etdiyi qətnamələrə əməl etməsi şərti 
konkret və kəskin qoyulmalıdır.

İkincisi, Minsk qrupu münaqişəni 
həll etmək iqtidarında olmadığını açıq 
bəyan etməli və başqa vasitəçilərin 
prosesə müdaxiləsi zəruriliyini 
bildirməlidir. Çətin ki, ikinci varianta 
üstünlük verilsin. Həmsədrlər çalı-
şacaqlar ki, öz geosiyasi maraqlarını 
təmin etmək üçün vəziyyəti indiki 
halda saxlasınlar. Reallıq isə başqa 
tələblər qoyur. Deməli, getdikcə daha 
aydın olacaq ki, münaqişənin ədalətli 
həllinə əngəl törədən faktorlar sırasın-
da həmsədrlər sonuncu yeri tutmurlar. 
Bu isə, bizim qənaətə görə, yaxın za-
manlarda Minsk qrupunun vasitəçilik 
fəaliyyətində növbəti böhranın meyda-
na çıxmasına səbəb ola bilər.

ABŞ, Fransa və Rusiya: 
böyük dövlətlərin vasitəçiliyi...

Məhz bu risk kontekstində digər 
iki geosiyasi aspekt üzərində dayan-
mağa ehtiyac görürük. Onlardan biri 
Rusiya, ABŞ və Fransanın Cənubi 
Qafqazda geosiyasi dinamikaya 
bundan sonra hansı təsirləri göstərə 
biləcəkləri ilə bağlıdır. Bu üç dövlət 
Minsk qrupunda həmsədr olmaqla 
yanaşı, qlobal miqyasda geosiyasi nü-
fuz uğrunda fəal mübarizə aparanlar 
sırasındadırlar. Onların Ermənistana 
münasibətlərində də müəyyən kəsişən 
məqamlar mövcuddur. Hər üçü 
Ermənistanı dəstəkləyir. Amerika 
əsas olaraq maliyyə və diplomati-
ya sahəsində İrəvana himayədarlıq 
edir. N.Paşinyanın hakimiyyətə 
gətirilməsində ABŞ-ın rolu danıl-
mazdır. Amerikanın Ermənistandakı 
keçmiş səfiri də fəaliyyət müddəti 
bitənə yaxın demişdi ki, Ermənistanda 
onların fəaliyyəti nəticəsində geniş 
sosial şəbəkə yaradılıb və insanlar 
küçələrə çıxarılıb. Ayrıca, Soros fon-
dunun Ermənistanda “rəngli inqilab”ı 
maliyyələşdirdiyi haqqında yazırlar. 
Deməli, münaqişənin həllini dalana 
dirəyən N.Paşinyana həmsədr ölkə 
yardım edib və edir. 

Gələk Fransaya. Bu ölkənin 
Prezidenti Emmanuel Makron açıq 
deyir ki, “fransızlarla ermənilər 
qohumdurlar”. Bundan başqa, Fransa 
yeganə Avropa ölkəsidir ki, qondarma 
“erməni soyqırımı”nı inkar edənləri 
həbs edir. Ermənistan Frankofoniya 
məkanına daxil olan ölkə kimi təqdim 
olunur. Fransa erməni diasporuna hər 
cür dəstək verir. Fransa Ermənistanı 
danışıqlar zamanı aktiv müdafiə edir. 
Xatırlayaq ki, erməni prezidentlər 
danışıqlarda hər hansı bir böhran 
yaranan kimi Parisə üz tuturlar. Tovuz 

hadisələrindən sonra da rəsmi Paris 
susur. Əvəzində, Türkiyənin geosiyasi 
fəaliyyətinə qısqanclıqla yanaşdığını 
ifadə edən addımlar atır. 

Hələ 1997-ci ildə Rusiyadan 
Ermənistana qanunsuz olaraq dəyəri 
1 milyard dollardan çox olan müasir 
silahların verilməsi haqqında faktlar 
üzə çıxdı. O zaman Dövlət Dumasının 
qapalı iclasında mərhum general Lev 
Roxlin Cənubi Qafqazdakı vəziyyətlə 
bağlı məruzəsində bildirmişdi ki, 
yeni silahlar Ermənistana göndərilir. 
Sənədlərdə yazılır ki, həmin silah-
lar ucuz qiymətə silinir. Bu prosesə 
Ermənistan müdafiə nazirinin xarici 
hərbi əlaqələr üzrə müavini general-
mayor A.Stepanyan rəhbərlik edirmiş. 
Azərbaycan Rusiyanın Ermənistana 
silah verməsi ilə bağlı narahatlığını 
Moskvaya dəfələrlə bildirməsinə 
baxmayaraq, Kreml tam laqeyd 
münasibət göstərmişdi. Onu da qeyd 
edək ki, bu silahlar 1993-cü ildən 
etibarən göndərilməyə başlamışdı. 
General L.Roxlinə gəldikdə isə, 3 iyul 
1998-ci ildə onu  Moskva yaxınlığın-
dakı bağ evində qətlə yetirdilər. Qatil 
isə hələ də “tapılmayıb”...

Buna bənzər çoxlu misallar 
göstərmək olar. Lakin hamı bilir ki, 
Ermənistan aciz forpost kimi Rusiya-
nın oyuncağı olaraq qalır. Və bu halda 
belə Ermənistan, guya, Dağlıq Qa-
rabağ məsələsində Rusiyanı “eşitmir”. 

İndi Tovuz hadisələrindən də Ru-
siyanın “xəbəri olmayıb” və münaqişə 
edənlərə “dava salmayın” tövsiyəsini 
verir. Kreml bununla kifayətlənmir – 
Ermənistana iyulun 17-dən avqustun 
4-dək 500 tondan artıq silah-sursat 
göndərilib. Kimə qarşı? Əlbəttə, 
Azərbaycana qarşı. Buna görədir 
ki, Prezident İlham Əliyev Rusiya 
Prezidenti Vladimir Putinlə tele-
fon söhbəti zamanı bu məsələnin 
aydınlaşdırılmasını istəyib. Və 
Azərbaycan cəmiyyətini Rusiyanın bu 
cür hərəkətləri narahat edir. Təəssüf 
ki, bu aspektdə vəziyyət əvvəlki kimi 
qalır və Moskvanın obyektiv, ədalətli 
mövqe tutmasına ümid edilir.

Türkiyə-Azərbaycan 
əməkdaşlığı: regionun  

sabitliyi və tərəqqisi naminə...

Digər geosiyasi aspekt 
Türkiyənin regionda fəallığı ilə 
bağlıdır. Türkiyə Tovuz hadisələri 
zamanı birmənalı olaraq Azərbaycanı 
müdafiə etdi. Prezident Rəcəb Tayyib 
Ərdoğan Türkiyənin bütün imkanları 
ilə Azərbaycanın yanında olduğunu 
bəyan etdi. Bunu Ankara konkret 
əməldə də göstərdi. Azərbaycana 
lazım olan dəstək hərbi, siyasi və 
diplomatik kanallarla göstərildi. 
Türkiyə Prezidenti Rusiya rəhbərliyi 
ilə vəziyyəti açıq müzakirə etdi və sa-
bitliyin təmini ilə bağlı ortaq qənaət 
əldə edildi. Rusiya ilk dəfə etiraf 
etdi ki, Cənubi Qafqazda Türkiyənin 
maraqlarının olduğunu qəbul edir. 
Bu, ciddi siyasi-diplomatik uğur 
idi. Rəsmi Bakı da kifayət qədər 
qətiyyət və inamla addımlar atdı. 
Prezident İlham Əliyev Ermənistanı 
təkbətək döyüşə çağırdı. İrəvandan 
səs çıxmadı. Havadarları da susdu. 
Deməli, bilirlər ki, Azərbaycan həm 
haqlı, həm də güclüdür. Maraqlıdır 
ki, Rusiyanın Xarici İşlər naziri 
Sergey Lavrov açıq etiraf etdi ki, 

təxribatı Ermənistan törədib və buna 
görə məsuliyyət daşıyır. Bu, erməni 
diplomatiyasına güclü zərbədir. 
Və həm də Moskvanın Cənubi 
Qafqaz siyasətində dəyişiklik edə 
biləcəyindən xəbər verir.

Bunların fonunda Türkiyə-
Azərbaycan əməkdaşlığı və hərbi 
təlimləri daha möhtəşəm görünür. Bu 
kontekstdə Prezident İlham Əliyevin 
aşağıdakı fikri dolğunluğu və stra-
teji mənası ilə olduqca möhtəşəm 
səslənir. Dövlət başçısı ifadə edib: 
“Əminəm ki, yaxın zamanlarda 
Türkiyə bütün başqa sahələrdə ol-
duğu kimi, hərbi-texniki əməkdaşlıq 
sahəsində də bizim üçün bir nömrəli 
tərəfdaş olacaqdır. Bildiyiniz kimi, 
həm siyasi, həm iqtisadi, həm də baş-
qa sahələrdə bizim əlaqələrimiz bütün 
ölkələr üçün örnəkdir... Mən dəfələrlə 
demişəm ki, bu gün dünyada Türkiyə 
və Azərbaycan qədər bir-birinə yaxın 
və bağlı olan ölkələr yoxdur. Bu, 
həqiqətdir”.

Türkiyə Prezidenti Rəcəb Tayyib 
Ərdoğan da qətiyyətlə ifadə edib ki, 
qardaş Azərbaycana bütün imkan-
ları ilə dəstək verirlər və bu, davam 
edəcək. Türkiyənin Milli Müdafiə 
naziri Hulusi Akarın da bu bağlılıqda 
fikirləri olduqca maraqlıdır. Türkiyəli 
nazir deyib: “Azərbaycan tək deyil. 
Bunu hər kəs bilsin. Biz bərabərik, 
birik, bir millətik. Biz sülhün, sabitli-
yin tərəfdarıyıq. Təkcə ölkələrimizin 
təhlükəsizliyi, əmin-amanlığı 
mənasında deyil, bütün Qafqazın, 
bütün bölgənin sülh və əmin-amanlıq 
içərisində olmasının tərəfdarıyıq. 
Digər tərəfdən, haqqımızın, hüququ-
muzun, mənafelərimizin də tapdalan-
masına imkan verməyəcəyimizi, bun-
ların qorunması üçün lazım olan nə 
varsa edəcəyimizi hamının bilməsini 
istəyirik”.

Yuxarıda vurğulananları 
ümumiləşdirib bir neçə nəticə çıxara 
bilərik. Hər şeydən öncə, Ermənistan 
və onun güclü havadarları bir daha 
əmin oldular ki, Azərbaycan Or-
dusu Cənubi Qafqazda ən güclü 
Ordudur. Qısa bir müddətdə Tovuz 
istiqamətində Ermənistanın çoxlu 
sayda hərbi texnikasını, silahını və 
canlı qüvvəsini dəqiq zərbələrlə 
məhv edən bir Ordunun qarşısında 
dayana bilməzlər. Tovuz hadisələri 
təcavüzkara və ona arxa duranla-
ra yeni bir xəbərdarlıqdır. Digər 
tərəfdən, aydın oldu ki, ATƏT-in 
Minsk qrupu indiki vəziyyəti ilə 
münaqişəni həll etmək iqtidarında 
deyil. Bu format ya təkmilləşməli, 
ya da buraxılmalıdır. Azərbaycan 
artıq danışıq xatirinə danışmaya-
caq. Real nəticəli müzakirələrə 
istiqamətlənəcək. Son zamanlar 
Azərbaycan rəhbərliyi və XİN-in 
fəaliyyəti də bu qənaəti tam təsdiq 
edir.

Bunlardan başqa, o da aydınlaşır 
ki, ABŞ, Fransa və Rusiya Cənubi 
Qafqazdakı fəaliyyətlərinə düzəliş 
etməyə məcburdurlar. Başqa halda 
onların burada öz nüfuzlarını qoru-
ması böyük risk altında qalmış olur. 
Regiondakı münaqişələrin həllinə 
ədalətli və obyektiv yanaşmaqdan 
başqa yol qalmayıb.

Nəhayət, bir daha təsdiq olun-
du ki, Cənubi Qafqazda geosiyasi 
sabitliyin qarantı Türkiyə-Azərbaycan 
əməkdaşlığıdır. Bu iki qardaş 
dövlət beynəlxalq hüquq normaları 
çərçivəsində sülh, barış, əməkdaşlıq 
və inkişafın olması tərəfdarıdırlar. Bu 
səbəbdən də Türkiyə ilə Azərbaycan 
arasında əməkdaşlığın daha da 
dərinləşəcəyini və genişlənəcəyini 
proqnozlaşdırmaq olar. Bu, bütün 
region xalqlarının rifahı üçün olduqca 
əhəmiyyətli haldır!

Kamal ADIGÖZƏLOV

Hökumətin ekologiya və su təsərrüfatı 
sahəsində fəaliyyət göstərən QHT-lərlə 
yaxından əməkdaşlığa xüsusi əhəmiyyət 
verdiyini deyən Hikmət Hacıyev, həmçinin 
vurğuladı ki, 2020-ci il iyulun 23-də su 
təsərrüfatının vəziyyətinə həsr olunan onlayn 
müşavirədə Prezident İlham Əliyev ictimai 
nəzarətin həyata keçirilməsində  QHT-ləri 
fəal olmağa çağırıb. O dedi: “Cənab 
Prezident bildirdi ki, su ehtiyatlarımızın 
qiymətləndirilməsində və su ehtiyatlarını 
artırma ehtimalının dəyərləndirilməsində 
və bütün digər işlərdə alimlər mütləq iştirak 
etməlidirlər. Bu prosesə qeyri-hökumət 
təşkilatları cəlb edilməlidir. Dövlət qurumla-
rının görə bilmədiyi məsələləri onlar diqqətə 
çatdıracaqlar. Prezidentin bu çağırışı hesab 
edirəm ki, QHT-lərin fəaliyyəti üçün böyük 
stimuldur”.

H.Hacıyev Azərbaycanda ətraf mühitin 
mühafizəsi sahəsinə Birinci vitse-prezident 
Mehriban xanım Əliyevanın rəhbərlik etdiyi 
Heydər Əliyev Fondunun mühüm töhfələr 
verdiyini vurğuladı. Bildirdi ki, Mehriban 
xanım Əliyevanın təşəbbüsü ilə 2019-cu ildə 
İmadəddin Nəsiminin yubileyinə həsr olunan 
aksiyada ölkə üzrə bir gündə 650 min ağacın 
əkilməsi ölkəmizin ekoloji durumuna çox 
müsbət təsir göstərib. Heydər Əliyev Fon-
dunun vitse-prezidenti, “İDEA” İctimai Bir-
liyinin təsisçisi və rəhbəri Leyla Əliyevanın 
təşəbbüsü ilə ekoloji mühitin sağlamlaşdırıl-
masına, yaşıllıqların artırılmasına hesablanan 
layihələr də əhəmiyyəti ilə seçilir.

Görüşdə iştirak edən QHT rəhbəri kimi 
mən də çıxış edərək, baş verə biləcək hər 
bir təhlükəli zamanda səhiyyə sisteminin 
səviyyəsinin əsasən rayonlarda, ucqar kənd 
və qəsəbələrdə yüksəldilməsi, tibbi  turizmin 
inkişafına diqqət, tarixi abidələrimizin 

qorunması kimi önəmli mövzularla bağlı 
məsələlər haqda danışdım. Eyni zamanda, 
sosial şəbəkələrdə qeyri dəqiq məlumatların 
yayılmasının qarşısını almaq məqsədilə 
informasiya təhlükəsizliyinin təmin olun-
masından ötrü vacib olan tədbirlərlə bağlı 
görülə bilinəcək məsələlərə toxundum.

Rayonlarda, qəsəbələrdə və kəndlərdə 
səhiyyənin təşkili işlərinə diqqət edilməsi 
məsələsindən danışaraq dedim ki, əsasən 
ucqar rayonlarımızda yaşayan əhalinin 
tibbi xidmətlərlə keyfiyyətli şəkildə təmin 
olunması məqsədi ilə bölgələrdə bütün 
növ müayinə və müalicə, həmçinin ən 
ağır əməliyyatların icrasına imkan verən 
müasir səhiyyə müəssisələri yaradılma-
lıdır. Həmçinin, yeni salınan qəsəbələrdə 
göstərilən tibbi xidmətin səviyyəsinin 

yüksəldilməsi də qarşıya məqsəd olaraq 
qoyulmalıdır. Tibb işcilərinin bilik və 
peşə bacarığının artırılması istiqamətində 
tədbirlər həyata keçirilməli və onla-
rın regionlarda fəaliyyət göstərmələri 
üçün lazım olan şərait yaradılmalıdır. 
Çünki bir çox rayonlarımızda və ucqar 
ərazilərimizdə səhiyyə sistemində kadr 
çatışmazlığı mövcuddur. Həkim çatışmaz-
lığından danışarkən, ucqar dağ rayonla-
rımızdan olan, əhalisi 100 min 482 nəfər 
olan Gədəbəyi misal göstərə bilərik. 
Gədəbəydə də səhiyyə və ilkin tibbi yar-
dım məsələlərinə diqqət edilməlidir. 

Bilirlik ki, təbii şəraitlə əlaqədar dağ ra-
yonlarında daim sel, dolu düşməsi, çay daş-
ması nəticəsində insanlar da zərər görürlər. 
Eyni zamanda çox böyük təəssüflə qeyd 

etmək istəyirəm ki, erməni tərəfin atəşkəsi 
pozması nəticəsində mülki vətəndaşlara az 
zərər dəyməyib və kəndlərə istiqamətlənmiş 
bu atəşlər həmişə gözlənilir. Ona görə də 
hər zaman baş verə biləcək təhlükələrdən 
qorunmaq üçün regionlarımızda ən əsas 
səhiyyə sistemini gücləndirməli, ona diqqət 
yetirməliyik. 

Bu baxımdan, hesab edirəm ki, 
düşmənlə sərhəddə yerləşən və sərt rel-
yef xüsusiyyətlərinə malik Gədəbəydə 
səhiyyənin inkişafı, bu sahənin həm yüksək 
ixtisaslı, peşəkar həkimlərlə təminatı, 
həm də mövcud infrastruktur və tibbi 

avadanlıqlarla təchizatı diqqətdə saxla-
nılmalıdır. Gədəbəydə kadr çatışmazlığı 
səbəbindən səhiyyə sistemi bir qədər zəif 
inkişaf etmişdir. Nəzərə alınmalıdır ki, 
düşmənin təxribatı hər an, hər yerdən 
gözləniləndir. Nə qədər ağır olsa da eti-
raf etməliyik ki, belə təxribatlar zamanı 
düşmən müharibənin bütün qanunlarına zidd 
olaraq yaşayış məntəqələrini hədəfə alır, 
ölkədə insanlar arasında qorxu yaratmaq və 
daha çox tələfata səbəb olmaq üçün mülki 
vətəndaşlarımıza atəş açırlar. Buna görə 
Ermənistanla və işğalda olan torpaqlarımızla 
sərhəddə yerləşən bütün rayonların səhiyyə 
xidmətinin işinə nəzarət gücləndirilməlidir. 
Qeyd etdiyimiz hazırlıqlar olmasa və nə 
vaxtsa, düşmən bu cür təxribata bir daha 
cəhd edərsə, biz müəyyən çətinliklərlə 
qarşılaşa bilərik. Ona görə də qaldırdığımız 
məsələlərə məsul qurumlar diqqəti artırma-
lı, həm rayon xəstəxanalarındakı mövcud 
şöbələrin fəaliyyəti təşkil edilməli, həm də 
kəndlərdə həkim məntəqələri müasir tələblər 
səviyyəsində qurulmalıdır. 

Çıxışımda, həmçinin tibbi turizimin 
respublikamızda inkişafı, eyni zamanda, tarixi 
abidələrimizin məhv olması və bunun mənəvi 
sağlamlığımıza zərərli olması təhlükəsindən 
də söz açdım. Bildirdim ki, bütün dünyada 
turizm təsərrüfatının inkişaf etdirilməsi üçün 
iqlim vacib şərtlərdən biri hesab olunur. Yer 
kürəsində mövcud olan 11 iqlim tipindən 
9-na ölkəmizdə təsadüf edilməsi burada 
yarımsəhra, çöl, meşə, alp, subalp, subnival 
və nival kimi hündürlük təbii qurşaqlarının 
əmələ gəlməsinə imkan verib. Azərbaycan 
ərazisində müxtəlif dadlı, rəngli, temperaturlu 
və olduqca dəyərli müalicəvi xüsusiyyətləri 
olan mineral su bulaqları mövcuddur. Bu 
bulaqlardan çıxan sular, insan orqanizminin 

müxtəlif xəstəliklərini müalicə edən qeyri-adi 
xassələrə malikdir. Elə bu səbəbdən, bu mi-
neral sulardan daha çox kurortlarda, poliklini-
kalarda, xəstəxanalarda, ev şəraitində istifadə 
oluna bilər. 

Onu da qeyd etmək lazımdır ki, biz təbii 
sərvətlərimizlə yanaşı, tarixi abidələrimizi 
də qorumalıyıq. Sərt relyefi olan Gədəbəydə, 
eləcə də digər bölgələrimizdə təbii şəraitlə 
əlaqədar olaraq tarixi abidələrimiz məhv 
olma təhlükəsi ilə üzləşib. Abidələrimizin 
ziyarət edilməsi təbliğ olunmalıdır, həmçinin 
bu barədə sosial şəbəkələrdə paylaşımlar 
edilməli, problemlər ictimailəşdirilməlidir. 
Tarixi abidələrimiz bizim milli-mənəvi 
dəyərlərimizin əsasıdır, mənəvi sağlamlığı-
mızın təməlidir. Tarixi irsimizi, dəyərlərimizi 
gənc nəslə sevdirmək, şagird və tələbələrin 
bu sahəyə aid bilgilərini artırmaq lazımdır. 
Bunun üçün vaxtaşırı turist-diyarşünaslıq 
ekskursiyaları təşkil edilməlidir. Gənclərin 
şüuruna yeridilməlidir ki, mədəni irsimizin 
qorunub saxlanması, gələcək nəsillərə çatdı-
rılması kimi şərəfli işin məsuliyyəti onların 
üzərinə düşür. 

Videoformatda keçən görüşün sonunda 
Prezidentin köməkçisi QHT rəhbərlərinin 
irəli sürdüyü təkliflərin araşdırılacağını və 
əsaslandırılmış hissəsinin nəzərə alınacağını 
diqqətə çatdərdı. Əminik ki, əlaqədar qurum-
lar onlara ünvanlanan tənqidlərdən nəticə 
çıxaracaq, dövlət qurumları ilə QHT-lərin 
birgə əməkdaşlıq imkanları genişləndiriləcək, 
ictimai nəzarətin gücləndirilməsi məqsədilə 
müvafiq addımlar atılacaq.

Yazgül ABDIYEVA, 
“Sağlamlığın Qorunması” İctimai 

Birliyinin sədri

Cənubi Qafqaz Tovuz hadisələrindən sonra: 
yeni geosiyasi-hərbi və geoiqtisadi trendlər

Təcavüzkar Ermənistanın Azərbaycanın Tovuz rayonu istiqamətində bu ilin iyul ayında 
növbəti hərbi təxribatı xeyli narahatlıq yaratdı və meydana çoxlu suallar çıxardı. Ekspertlər 
rəsmi İrəvanın bu riskli və təhlükəli addımının arxasında hansı geosiyasi və geoiqtisadi ma-
raqların dayandığını analiz edir, eyni zamanda, Cənubi Qafqazın geosiyasi mühitinə təsir im-
kanları olan böyük dövlətlərin bu prosesdə rolu üzərində dayanırlar, ATƏT-in Minsk qrupunun 
Ermənistan–Azərbaycan, Dağlıq Qarabağ münaqişəsinin həlli ilə bağlı atdığı addımları təhlil 
edirlər. Vurğulanan məqamlara daha geniş prizmadan nəzər saldıqda, meydana bir sıra ma-
raqlı suallar çıxır və onlara cavab tapılması zərurəti aydın hiss edilir. Deyilənlər, ümumilikdə 
Tovuz hadisələrinin geosiyasi analizinə geniş diqqət yetirmək ehtiyacını ortaya qoyur.

Prezidentin çağırışı QHT-lərin 
fəaliyyəti üçün böyük stimuldur

Avqustun 31-də Prezidentin köməkçisi Hikmət Hacıyev  ekologiya, 
sudan səmərəli istifadə və səhiyyə istiqamətində fəaliyyət 
göstərən 41 QHT-nin sədri ilə görüş keçirdi. Prezidentin köməkçisi 

videoformatdakı çıxışında öncədən QHT rəhbərlərinin irəli sürdüyü 
təkliflərin araşdırılacağını və əsaslandırılmış hissəsinin nəzərə alınaca-
ğını, o cümlədən, dövlət qurumları ilə QHT-lərin birgə əməkdaşlıq imkan-
larının genişləndirilməsi, ictimai nəzarətin gücləndirilməsi məqsədilə 
müvafiq addımların atılacağını qeyd etdi. 


